
 

Countering terrorism (CT)    
Borba protiv
terorizma   

Misija OSCE-a u Bosni i Hercegovini (Misija) promovira 
sveobuhvatan i kooperativni pristup suzbijanju 
terorizma (CT) i sprečavanju i suzbijanju nasilnog 
ekstremizma i radikalizacije koji vode ka terorizmu 
(P/C VERLT), pružajući smjernice i stručnost u razvijanju 
politika djelovanja, provodeći prilagođene aktivnosti 
izgradnje kapaciteta i olakšavajući razmjenu dobre 
prakse. Za jačanje saradnje, nekrivične intervencije i 
programe rehabilitacije i reintegracije primjenjuju se 
pristupi utemeljeni na ljudskim pravima koji obuhvataju 
cijelo društvo.

CT i P/C VERLT izazovi 
u Bosni i Hercegovini

Terorizam i različiti oblici 
VERLT-a predstavljaju ozbiljnu 
prijetnju sigurnosti i stabilnosti 
Bosne i Hercegovine (BiH), 
izazivajući strah i nepovjerenje 
istovremeno potkopavajući 
društvenu koheziju i pomirenje.

Kao rezultat neprestanih napora 
za sprečavanje VERLT-a i 
terorizma, BiH nije doživjela 
teroristički napad od 2015. 
godine i došlo je do prestanka 
odlaska njenih građana na 
strana ratišta. Međutim, 
najnoviji američki antiteroristički 
izvještaj o BiH ukazuje da 
„ekstremistička ideologija i 
regionalne nacionalističke 
grupe ostaju potencijalni izvori 
terorizma u BiH“.

Složena i fragmentirana 
struktura upravljanja, nedostaci 
resursa i neadekvatna 
komunikacija i koordinacija 
i dalje ometaju provedbu 
Strategije BiH za sprečavanje 
i suzbijanje terorizma (CT 
strategija). Tijela za koordinaciju 
CT-a na svim nivoima vlasti 
zahtijevaju veće uključivanje 
aktera koji nisu iz sigurnosnog 
sektora kako bi upotpunili 
stručnost sigurnosnih, 
policijskih  i obavještajnih 
agencija.

Vlasti u BiH sve su više 
usredotočene na rješavanje 
pitanja povratka stranih 
terorističkih boraca (FTF) i 
članova njihovih porodica, 
kao i FTF-ova koji napuštaju 
zatvorski sistem. Nedostaci u 
njihovoj integraciji u društvo 
nose značajan sigurnosni rizik, 
uključujući širenje radikalizacije. 
Prema Nacionalnoj procjeni 
rizika od pranja novca i 

finansiranja terorizma iz 2018.
godine, BiH se takođe suočava 
s izazovom finansiranja 
terorizma putem neprofitnih 
organizacija (NPO) i s rizikom 
terorista koji iskorištavaju 
slabosti u upravljanju 
imigracijom i sigurnosti granica.

Smatra se da je energetski 
sektor visoko ranjiv na 
terorističke napade iz cyber 
prostora, a otpornost kritične 
energetske infrastrukture je 
neadekvatna. Prema Pregledu 
kapaciteta cyber-sigurnosti za 
2019. za BiH, cyber-sigurnost 
kritične infrastrukture (CI) je u 
BiH još uvijek u povojima, a 
na državnoj razini ne postoji 
prihvaćena definicija nacionalnih 
indeksa interesa, niti formalna 
kategorizacija imovine. Nadalje, 
2018. godine UNDP je među 
najvećim opasnostima u BiH 
procijenio hemijske, biološke, 
radiološke i nuklearne (CBRN) 
incidente.

Pratite Misiju OSCE-a u BiH

Uloga Misije OSCE-a 
u BiH

Vođena OSCE-ovim 
konsolidiranim okvirom za 
borbu protiv terorizma i 
strategijom CT-a BiH, Misija 
pruža savjete i podršku u 
kreiranju politika djelovanja 
koji uključuju angažman više 
aktera, podizanje svijesti 
i izgradnju kapaciteta. S 
obzirom na složenu prirodu 
terorističkih prijetnji, Misija 
također promovira poboljšanu 
provedbu međunarodnih 
pravnih okvira, sigurnost 
putnih isprava, kapacitete za 
suzbijanje finansiranja terorizma 
i otpornost kritične energetske 
infrastrukture. Misija takođe 
podržava procjenu trenutne 
strategije CT-a na državnoj 
razini i razvoj nove za naredno 
razdoblje - s prioritetom na 
uključivanju načela neštetnosti i 
pristupa cijelog društva.

Misija pomaže u razvoju i 
primjeni strateških dokumenata 
CT i P / C VERLT na svim 
nivoima vlasti na način koji 
osigurava poštivanje ljudskih 
prava i vladavine zakona. 
To uključuje zagovaranje 
uključivanja aktera koji nisu 

iz sektora bezbjednosti. 
Pomoć Misije doprinijela je da 
Vlada Federacije BiH formira 
inkluzivnu međusektorsku 
grupu. Misija je primijenila 
sličan pristup na svoju 
podršku nacrtu plana civilno-
vojne suradnje i standardnih 
operativnih postupaka u 
slučaju terorističkog akta - 
ključnog dokumenta koji će, 
kada bude usvojen, osigurati 
bolji odgovor na prijetnju 
terorizma i adekvatnije mjere 
za sprečavanje terorističkog 
napada i minimiziranje njegovih 
posljedica.

Misija pruža podršku 
unapređenju saradnje između 
sigurnosnog i financijskog 
sektora u suzbijanju finansiranja 
terorizma i širenja oružja za 
masovno uništenje - u smjeru 
provođenja preporuka radne 
grupe za finansijsku akciju o 
ciljanim finansijskim sankcijama. 
Na osnovu prethodnih rezultata, 
podrška Misije ima za cilj da 
poremeti terorističke pokrete, 
spriječi zloupotrebu neprofitnih 
organizacija za finansiranje 
terorizma i ublažavanje prijetnji 
CBRN-a.

Misija pomaže vlastima da 
uspješno primaju, rehabilituju 

i ponovo integriraju FTF-ove 
i članove njihovih porodica 
koji se vraćaju iz stranih ratnih 
zona, uključujući podržavanjem 
razvoja operativnih procedura 
za postupanje prema njima, 
kao i efikasnih i odgovarajućih 
politika i programa rehabilitacije 
i reintegracije. Misija takođe 
sarađuje sa tijelima za socijalnu 
zaštitu i zdravstvo u razvoju 
specijalizovanih obuka za 
pripremu porodica za prihvat 
njihovih članova i za obučavanje 
socijalnih i zdravstvenih radnika 
koji direktno pružaju podršku 
povratnicima.

Sistemska promocija Misije o 
pristupu cjelokupnog društva 
CT-u i P / C VERLT-u omogućila 
je širokom krugu aktera na svim 
nivoima u BiH da koordinirano 
rješavaju ta složena pitanja i 
kroz veće uključivanje civilnog 
društva, vjerskih zajednica, 
žena i mladih. Modalitet 
interaktivnih radionica koristi se 
za okupljanje relevantnih aktera 
i razvijanje zajedničkih reakcija 
na scenarije u kojima pojedinac 
ide ka radikalizaciji i nasilju. S 
obzirom na podložnost mladih 
VERLT-u i njihovu vitalnu ulogu 
u borbi protiv VERLT-a, Misija 
također blisko surađuje s 
obrazovnim sektorom.

Uz podršku Misije, Islamska 
zajednica u BiH razvila je 
i održala specijalizirane 
radionice za imame koje 
su pomogle u povećanju 
njihovog kapaciteta u P / 
C VERLT-u. Do danas je 
radionicama obuhvaćeno 
više od 1100 imama širom 
zemlje. Podrška razvoju 
medijske pismenosti 
imama je rezultirala online 
platformom za učenje 
koja sadrži module o 
nediskriminaciji, krivičnim 
djelima iz mržnje i P / C 
VERLT-u.

Prepoznajući ključnu ulogu 
medija u oblikovanju javnog 
mišljenja i jačanju otpornosti 
na VERLT, Misija je podržala 
Vijeće za štampu i online 
medije BiH u izradi smjernica 
za profesionalno i odgovorno 
izvještavanje o terorizmu i 
VERLT-u.

Misija provodi inicijativu 
OSCE-a od velikog značaja 
pod nazivom Lideri protiv 
netrpeljivosti i nasilnog 
ekstremizma (LIVE), 
koja uključuje praktične 
i interaktivne primjere i 
radionice koje omogućavaju 
mladima da igraju vodeću 
ulogu u naporima koji 
se tiču P / C VERLT-a. 
Podrška uključuje razvoj i 
provedbu kontekstualiziranih 
inicijativa za pomoć lokalnim 
zajednicama u promicanju 
ljudskih prava i stvaranju 
otpornosti na VERLT.


